
 ప్రథమాశ్వాసము  





    దమ్ములకంటె నందమ్ములు గాకున్న నంచ లేమిటికిఁ గా ననుసరించుఁ

    దమసొంపు గుదియించి తఱుమకున్నను దారలేటికిఁ గా బట్టబైట వ్రేలు.

తే. నని ప్రకీర్తింపఁ దగుకొప్పు లాననములు, చరణయుగములు నఖములు సాటిలేని

    పెంపు వహియింప నెపుడు నిలింపసతుల, సవతునఁ జెలంగుదురు వారయువతు లచట.



                           §§§ పు ష్ప లా వి కా వ ర్ణ న ము §§§

సీ. పొగడవిరుల్ లేవె మృగరాజమధ్యమ విటరాజ చెంగల్వవిరులు గావె

    జాతు లేమైనను సంతరించితె కొమ్మ నేర్చుకోవలసిన నీటుకాఁడ

    వగలాఁడి యిచట సువర్ణముల్ గలుగునే కలయిండ్లఁ గలుగును జెలువరాయ

    తమ్ములఁ జూపవే తరుణీశిరోమణి యాడఁగాఁ జనిర రే పాడి రమ్ము

తే. వలయుపున్నాగతతు లేవె వన్నెలాఁడి, యేల యడిగెద వీయూర నేమికొదవ

    యని విటుల జాణతనమున నపహసించి, పువ్వు లమ్ముదు రవ్వీటఁ బువ్వుబోండ్లు.



                           §§§ మం ద మా రు త వ ర్ణ న ము §§§

ఉ. సారవకైరవాంబురుహసారమరందభరంబు సెంది శృం

    గారవనావలీవివిధకౌసుమరేణువు లూఁది సౌధసం

    చారివధోకుచోరుఘనసారమృగీమదగంధసారకా

    శ్మీరసువాసనల్ దొరసి మీఱు సమీరకుమారుఁ డప్పురిన్. 22

  

                           §§§ స స్య వ ర్ణ న ము §§§

మ. నగరాధీశుని సద్గుణంబులకు నానందించి దేవేంద్రుఁ డ

     న్నగరీరత్నముచుట్టునుం గురియు స్వర్ణగ్రావచూర్ణంబు నాఁ

     దగు నంచత్సరయూనదీనికటకేదారంబులం బండి సో

     యగమై యెన్నులవ్రేఁగునన్ ధరణి మ్రోయన్ వ్రాలి సస్యావళుల్. 23



                          §§§ పూ ర్వ రా మా య ణ క థా సం గ్ర హ ము §§§ 

క.  ఆప్రో లమరావతి యమ, రప్రభుఁ డేలుగతిఁ బంక్తిరథుఁ డేలు దినేం

     ద్రప్రతిభానుప్రతిభా, దీప్రశుభాన్వితగుణప్రతిష్ఠానిధియై. 24



సీ. తనయాజిభావంబు గనిపించె సకలసన్నుతసత్కళాప్రవీణత వహించి

    దనగభీరత సూపెఁ దటినీమనోహరప్రఖ్యాతసఖ్యసంపదలఁ జెలఁగి

    దనప్రభావము దెల్పెఁ దపననందనగర్వనిర్గ్రంథనక్రియానిరతిఁ దనరి

    తనతేజ మెఱిఁగించె ననిమిషేశ్వరవజ్రదుస్సాధదైత్యపంక్తుల వధించి

తే. రాజమాత్రుండె యష్టదిగ్రాజవినుత, రాజితయశఃప్రతాపనిర్దళితరాజ

    హేళి రిపురాజభయదాజికేళి రాజ, రాజధనశాలి దశరథరాజమౌళి. 25



 తే. ఆనరేంద్రుండు బంధుసంతాన మలరి, పొగడ సంతానభూజంబుపగిదిఁ బెద్ద

     కాల మిల యేలి సంతానకాంక్ష మించి, శిష్టసమ్మతి నొకయిష్టి సేయునపుడు. 26



మ. అమరుల్ విష్ణునిఁ జేరి పంక్తివదనుం డత్రాసియై గాసి సే

     య మరుల్లోకము సంచలించె నిఁక మ మ్మాపన్నులం బ్రోవ నా

		 ఈ పేజీలో చివరి మార్పు 1 మే 2020న 11:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

